
Bigarren Hezkuntzaren Matematikaren Irakaskuntza
Europako Hezkuntza Sistemetan

1. Oinarrizko datuak
• Modulua: Espezifikoa II

• Izaera: Hautazkoa

• ECTS kredituak: 3

• Iraupena: 3 aste

• Irakaslea: Lander Intxausti Arriolabengoa

2. Ikasgaiaren azalpena eta testuingurua
Matematikaren  irakaskuntza  Europako  Hezkuntza  Sistemetan ikasgaia  irakaskuntza  masterreko  hautazko
ikasgaia da.  Natur zientziak eta Matematika espezialitatearen eta  Giza eta Gizarte zientziak espezialitateetako
modulu espezifikoetan eskaintzen da. 

Ikasgai  honen xedea Europako beste herrialdeetan Bigarren Hezkuntzako matematikaren irakaskuntza
nola  gauzatzen  den  aztertzea  da.  Matematikaren  irakaskuntzaren  ikuspegia  zabaltzea   bilatzen  dugu,
etorkizuneko irakasleak izango direnen jarduera profesionalari begira.

Hezkuntza formalean, eta bereziki Bigarren Hezkuntzan matematikaren ikas-k duen garrantzia kontuan
izanik,  Europako herrialdeetako hezkuntza-sistemetan arlo hau nola lantzen den ezagutzeko azterketa
konparatua egingo dugu: curriculumak, metodologiak, ebaluazioa eta errendimendu baxuari erantzuteko
neurriak aztertuko ditugu Eurydice sarea osatzen duten herrialde desberdinetan.

Bigarren  Hezkuntzako  matematikaren  irakaskuntzan  inguruan  Europako  herrialdeetan  dauden  kezka

komunak eta kezka horiei erantzuteko herrialde desberdinek abiarazi dituzten moduak ezagutu eta horiek

emandako emaitzak aztertuko ditugu.

Horrekin batera ebidentzian oinarritutako hezkuntzaren nondik norakoak aztertuko ditugu, eta herrialde
desberdinek beraien hezkuntza-politiketan planteamendu hau nola jasotzen duten ikusiko dugu. Azkenik
eskala handiko ebaluazioak zer diren eta zertarako balio duten aztertuko dugu eta baita horiek herrialde
desberdinetako hezkuntza-politiketan duten eragina ere bai.  

3. Konpetentziak
• Matematikaren prestakuntza- eta kultura-balioa eta Europako hezkuntza-sistemetan bigarren 

hezkuntzan egiten diren edukiak ezagutzea.

• Europako hezkuntza-sistema ezberdinek bigarren hezkuntzako irakaskuntzan izan duten 

bilakaera hurbila ezagutzea.  

4. Ikas-emaitzak
• Europar Batasunaren hezkuntza-arloko zereginak eta Europar Hezkuntza Eremuaren funtzioak 

deskribatuko ditu.

• Europako hezkuntza-sistemetako Bigarren Hezkuntzako matematika arloko curriculumen arteko 
antzekotasun eta desberdintasun nagusiak identifikatuko ditu.

• Europako hezkuntza-sistemetan Bigarren Hezkuntzako matematikaren ikas-irakaskuntzan gehien 
erabiltzen diren metodologiak hautatuko ditu.

• Ebidentzian oinarritutako hezkuntza zertan datzan azalduko du eta horren arabera metodologia 
hedatuenen eraginkortasuna ondorioztatuko du.

• Bigarren Hezkuntzako matematikaren ikas-irakaskuntzan Ikasleen motibazioa sustatzeko eta 
errendimendu baxuari aurre egiteko Europako herrialdeetako hezkuntza-sistemetan erabiltzen 
diren neurriak konparatuz eraginkortasun handiena daukatenak bereiziko ditu.

• Europako hezkuntza-sistemetan Bigarren Hezkuntzako matematikaren ikas-irakaskuntzan 
ebaluazioa nola gauzatzen den deskribatuko du.

• Eskala handiko ebaluazioen oinarriak, indarguneak eta ahulguneak zehaztuko ditu.

5. Edukiak
1. Europar Batasunaren zeregina Hezkuntza arloan

2. Bigarren Hezkuntzako matematika arloko curriculuma Europako herrialdeetan.

3. Bigarren Hezkuntzako matematikaren ikas-irakaskuntza metodologiak Europako herrialdeetan eta
ebindentzian oinarritutako irakaskuntza.

4. Bigarren Hezkuntzako matematikako ikasleen motibazioa eta errendimendu batxuari aurre 
egiteko neurriak Europako herrialdeetan.

5. Bigarren Hezkuntzako matematikako ikasketaren ebaluazioa Europako herrialdeetan eta Eskala 
Handiko Ebaluazioak.

6. Metodologia
Ikasgaiak  ikaskuntza autonomo eta esanguratsua bultzatuko du  metodologia aktibo baten bidez, eta
UEUren online ikas-irakaskuntzarako eredu pedagogikoan oinarrituko da. Alderdi teorikoa eta praktikoa
uztartuko ditu, arreta ikaskuntza-prozesuan eta konpetentzietan jartzeko.

7. Tutoretza
Tutoretza-saioen helburua ikasgaiaren inguruko zalantzak  argitzea  izango da.  Bideo-bilera  sinkronoak
izango dira, eta, ikasgaiak irauten duen bitartean, bi egingo dira gutxienez. Saioen egunak eta ordutegia
irakasleak proposatuko ditu Ikasgela Birtualean.

8. Ebaluazioa
Ikasgaien  ebaluazioa  jarraitua  eta  hezitzailea  izango  da.  Kalifikazioetarako,  gai  bakoitzeko  zereginak,
azken  produktua  eta  parte-hartzea  baloratuko  dira.  Ikasketa-prozesuan  zehar  eginiko  hausnarketa
pertsonalei eta talde-dinamikan eginiko ekarpenei ere garrantzia emango zaie.

